
Áheitan til Fíggjarmálaráðið um at heita á Løgtingsins Fíggjarnevnd at gera ávísar broytingar við kontuni umsorgararbeiði 

Almanna- og heilsumálaráðið arbeiðir í løtuni við at gera eina kunngerð um stuðul til umsorgararbeiði, við heimild í § 3 stk. 1, í løgtingslóg um sama, sum skal koma í gildi frá 1. januar 2006 at rokna. 

Fortreytin fyri at kunngerðin kann gerast er, at umsorgararbeiði verður greiðari definerað, enn lóggávan leggur upp til. Tí verður mælt til, at flyta samanlagt 8 tiltøk av kontuni umsorganararbeiði til aðrar kontur á fíggjarlógini. Tiltøkini eru trý dagtilhald fyri menningartarnað, 1 dagtilhald fyri sinnisveik. Hartil kemur stuðul til Deyvafelagið, stuðul til Føroya blindafelag og stuðul til innlesing av ljóðbókum. 

Heitt verður tí á Fíggjarmálaráðið um at skjóta upp fyri Løgtingsins Fíggjarnevnd, at høvuðskonta 8.21.8.08 Umsorgararbeiði, verður broytt í samsvari við niðanfyristandandi uppseting:

	Slag av tiltaki
	Flytast til kontu
	Upphædd

	Dagtilhaldið fyri menningartarnað í Tórshavn
	8.21.6.01.20 – Serforsorg
	408 tkr.

	Frítíðarklubburin í Tórshavn
	8.21.6.01.20 – Serforsorg
	204 tkr.

	Dagtilhaldið Verkhúsið Stýggjur í Runavík
	8.21.6.01.20 – Serforsorg
	138 tkr.

	Dagtilhaldið Sóleygað
	8.21.6.01.21 – Deildin fyri sinnsiveik
	213 tkr.

	Deyvafelag Føroya
	8.21.5.01.01 – Deyvahúsið
	242 tkr.

	Føroya Blindafelag
	8.21.5.01.(09) – Blindafelagið
	191 tkr. 

	Ljóðbøkur
	8.21.6.20 – Føroya Blindastovnur 
	128 tkr.

	Íalt
	
	1.524 tkr.


Fyri kontuna umsorganararbeiði merkir uppskotið, at játtaða upphæddin verður lækkað við 1.524 tkr. Gerast skal eisini vart við, at stuðulin til tey átta umrøddu tiltøkini er skerdur við 8 % í mun til játtanina fyri fíggjarárið 2005.

Greining av uppskotinum

Dagtilhald fyri menningartarnað

Bólkurin fevnir um trý dagtilhald: 1) Dagtilhaldið fyri menningartarnað í Tórshavn, 2) Frítíðarklubburin í Tórshavn og 3) Dagtilhaldið Verkhúsið Stýggjur í Runavík.

Dagtilhaldini hava øll til endamáls at vera ein miðdepil fyri persónar við menningartarni, har tey hittast til sosiala samveru og til handaligt virksemi av ymsum slag. Dagtilhaldið fyri menningartarnað í Tórshavn er beinleiðis knýtt at virkseminum hjá Serforsorgini, har Serforsorgin er fyriskipari av tiltakinum. Frítíðarklubburin fyri menningartarnað og Dagtilhaldið Verkstaðið Stýggjur eru ikki beinleiðis knýtt at virkseminum hjá serforsorgini, men talan er tó um sama brúkarabólk. Fyriskipararnir av hesum báðum tiltøkum eru áhugabólkar.

Heitt verður tí á Fíggjarmálaráðið um at skjóta upp fyri Løgtingsins Fíggjarnevnd, at flyta hesi tiltøk frá kontuni Umsorgararbeiði til Serforsorgina.

Dagtilhaldið fyri sinnisveik

Dagtilhaldið hevur til endamáls at vera ein miðdepil fyri persónar við sinnisbreki, har tey hittast til sosiala samveru og til handaligt virksemi av ymsum slag. Dagtilhaldið verður fyrst og fremst nýtt av brúkarunum, sum búgva í bústovninum á Sólteigi og sambýlinum á Eysturstræti. Heimabúgvandi við sinnisbreki hava eisini møguleika fyri at nýta dagtilhaldið.

Dagtilhaldið Sóleygað er beinleiðis partur av virkseminum hjá Bústovninum Sólteigi. Heitt verður tí á Fíggjarmálaráðið um at skjóta upp fyri Løgtingsins Fíggjarnevnd, at flyta tiltakið frá kontuni Umsorganararbeiði til Deildina fyri sinnisveik.

Deyvafelagið

Upphæddin verður latin sum stuðul til rakstur av Deyvafelagnum. Deyvafelagið fór undir sítt virksemi í Deyvahúsinum í 1983, har skipað verður fyri tiltøkum og skeiðum fyri deyv. Seinni, tá virksemið varð víðkað, fekk Deyvafelagið stuðul av hesi kontu til skrivstovuhald. Deyvafelagið fær stuðul á fíggjarlógini til Deyvahúsið á kontuni Studningur til eldri og brekað. Tann stuðulin verður veittur sum stuðul til rentur og avdráttir. Tá hesir báðir útreiðslupostar natúrliga hoyra saman verður heitt á Fíggjarmálaráðið um at skjóta upp fyri Løgtingsins Fíggjarnevnd, at upphæddin, sum felagið fær av kontuni Umsorganararbeiði, verður sett undir kontuna Studningur til eldri og brekað. 

Føroya Blindafelag

Føroya Blindafelag fær stuðul av kontuni Umsorganararbeiði til rakstur av felagnum. Heitt verður á Fíggjarmálaráðið um at skjóta upp fyri Løgtingsins Fíggjarnevnd, at flyta upphæddina av kontuni Umsorganararbeiði til høvuðskontu 8.21.5.01. Stuðul til feløg hjá brekaðum. Skotið verður upp, at gera eina nýggja undirkontu til endamálið.

Ljóðbøkur

Tiltakið hevur til endamáls at geva blindum og sjónveikum møguleika at hava atgongd til bøkur, bløð o.a. Ein privatpersónur arbeiðir burturav við hesum tiltaki, sum eisini verður fíggjað av Mentamálaráðnum. 

Heitt verður á Fíggjarmálaráðið um at skjóta upp fyri Løgtingsins Fíggjarnevnd, at flyta upphæddina frá kontuni Umsorganararbeiði í 2006 til kontuna Føroya Blindastovnur. 

Landsstýrismaðurin metir, at henda broyting, (sum er ein broyting til broytingaruppskotið til fíggjarlógaruppskotið fyri 2006), er neyðug fyri, at kunngerðin um umsorgararbeiði kann gerast. Kunngerðin er neyðug til tess at stýra útreiðslunum í fíggjarárinum 2006. 

Hjáløgd er broytingar til broytingaruppskotið fyri tær høvuðskontur, sum mælt verður til at broyta.

Vinaliga

Hans Pauli Strøm

